
Annotatsiya. Ushbu maqolada o‘quvchilarning tabiiy-ilmiy, matematik va o‘qish savodxonligini aniqlashda 

Xalqaro baholash dasturlari ahamiyati, ularning maqsad va vazifalari haqida yoritib berilgan. Bo‘lg‘usi 
boshlang‘ich sinf o‘qituvchilarini PIRLS xalqaro dasturini o‘rgatishda yangi avlod darsliklari asosida xalqaro 
talablarga javob beradigan darajada ta’lim sifatini yaxshilash va talabalarning ilmiy salohiyatini, ijodiy izlanishini 
ta’minlash xususida fikr yuritilgan.  

Kalit so‘zlar: Boshlang‘ich ta’lim, Xalqaro baholash tadqiqotlari, Ona tili va o‘qish savodxonligi, PIRLS 
dasturi, metodika. 

 
 

Jumaniyazova Guzal  
Base doctoral student of Urgench State University 

 
METHODOLOGY FOR TEACHING GRADUATE STUDENTS TO PREPARE PIRLS-ORIENTED 

ASSIGNMENTS 
 

Abstract. This article covers the importance of international assessment programs in determining the 
natural-scientific, mathematical and reading literacy of students, their goals and objectives. In teaching the 
international PIRLS program of teachers of the future primary class, it was thought about improving the quality of 
education and ensuring the scientific potential, creative search of students to meet international requirements on 
the basis of a new generation of textbooks. 

Keywords: Primary Education, International Assessment studies, native language and reading literacy, 
PIRLS program, methodology. 

 
 

Джуманиязова Гузал  
Базовый докторант  

Ургенчского государственного университета  
 

МЕТОДИКА ОБУЧЕНИЯ СТУДЕНТОВ ПЕРЕВОДЧЕСКОГО УЧЕБНОГО ЗАВЕДЕНИЯ 
ПОДГОТОВКЕ ЗАДАНИЙ, ОРИЕНТИРОВАННЫХ НА PIRLS 

Yurtimizda taʼlimning eng quyi bosqichidan boshlab izchil islohotlar, yangilanishlar olib 

borilayotgani, taʼlim subyektlari boʻlgan iqtidorli bolalar bilan aniq maqsadga yoʻnaltirilgan 

ishlarni amalga oshirish tizimini yaratishga eʼtibor ortib bormoqda. Davlatimiz rahbari Sh. M. 

Mirziyoyev 2019-yilning 8-oktabrida “Oʻzbekiston Respublikasi oliy taʼlim tizimini 2030-

yilgacha rivojlantirish konsepsiyasini tasdiqlash toʻgʻrisida”gi Farmoni imzolandi. [1] 

Ushbu farmonning amaliy ijrosiga muvofiq taʼlim jarayoniga Xalqaro tadqiqotlar kirib 

keldi. Bundan maqsad Oʻzbekistonda tahsil olayotgan oʻquvchilarning ilmiy salohiyati va bilim 

darajasi dunyo reytinglarida baholanishi orqali Oʻzbekiston oʻz nufuzini xalqaro maydonda 

koʻrsatishga imkon beradi.  

Ayni paytda taʼlim oluvchilarning tabiiy-ilmiy, matematik va oʻqish savodxonligini 

sinovdan oʻtkazish va ularning yuqori natijalarga erishishini kafolatlashda PISA, TIMSS, 

(oʻquvchilarning tabiiy-ilmiy savodxonligini aniqlovchi) PIRLS ( matnni oʻqish va tushunish 

koʻnikmasini aniqlash) EGMA va EGRA (boshlangʻich matematika va oʻqish savodxonligini 

aniqlash ) dasturlarining ommalashgani va uning ahamiyati kattadir. [2] 

Respublikamizda olib borilayotgan mazkur xalqaro tadqiqotlarga oid manbalarning 

tahlili va xorijiy olimlarning, mutaxassislarning ushbu yoʻnalishdagi ilmiy ishlarini oʻrganish 

natijasiga koʻra ularning ilgʻor tajribalarini va usullarini yurtimizning barcha taʼlim 

bosqichlariga tatbiq etish zarur ekanligini koʻrsatdi.  

Xususan, boshlangʻich taʼlim jarayonida oʻquvchilarning matnni oʻqib tushunish 

savodxonligini aniqlash PIRLS xalqaro dasturining nazariy va amaliy mohiyatini dastlab 

boʻlgʻusi pedagoglarga oʻrgatish kerakligini namoyon etadi.  

PIRLS – Progress in International Reading Literacy Study) – bu turli mamlakatlarda 4-

sinf oʻquvchilarining matnni oʻqish va tushunish darajalari sifatini xalqaro baholash tizimidir. 

PIRLS tadqiqotida oʻquvchilarning dars mobaynida va maktabdan tashqari vaqtlarida oʻqishini 

ikki turi baholanadi: 

• oʻquvchilarning adabiy tajribasini baholash maqsadida; 

• maʼlumotni oʻzlashtirish va undan foydalanish maqsadida oʻqish 

• Ushbu dasturda Oʻzbekiston birinchi marta 2021-yilda ishtirok etdi. [3] 

• Yuqorida qayd etilgan xalqaro dasturlarning taʼlim jarayoniga kirib kelgani 20 

yildan oshdi. Biroq Oʻzbekiston Respublikasi bu xalqaro tadqiqotlarga jalb etilganiga hali koʻp 

fursat boʻlgani yoʻq. Xalqaro dasturlar nomi taʼlim beruvchi va taʼlim oluvchilar orasiga 2019-

yillarda kirib keldi. 

• Ana shu sabablarga koʻra umumiy oʻrta taʼlim maktabining dastlabki boʻgʻini 

hisoblangan boshlangʻich taʼlim jarayonidan oʻquvchilarning Xalqaro dasturlarga boʻlgan 

imkoniyatni kuchaytirishda, avvalo oʻqituvchilarning bilim salohiyati yuqori boʻlishini talab 

etadi. Shuning uchun oliy oʻquv yurtida pedagogik yoʻnalishda, boʻlgʻusi boshlangʻich sinf 

oʻqituvchilarini Xalqaro baholash dasturlarga tayyorlash kerakligini davr zaruriyati deb 

baholashimiz mumkin. 

Oliy taʼlim bosqichida Ona tili oʻqitish metodikasi fanining amaliy, seminar va maʼruza 

mashgʻulotlarida boshlangʻich sinf darsliklarini chuqur tahlil etish, darslikda keltirilgan 

mavzular va materiallarning Xalqaro dasturlarga qay darajada uygʻun ekanligini oʻrganish talab 

etadi. Ona tili va oʻqish savodxonligi darsligida berilgan mavzularni PIRLS ga yoʻnaltirilgan 

topshiriqlar asosida uygʻunlashtirish, matnlar ustida ishlash, tahlil etishga oʻrgatish boʻlgʻusi 

oʻqituvchilarning oʻquvchilar bilan ishlashida murakkab vaziyatlarni yuzaga keltirishni oldini 

oladi. Xalqaro dasturga oid oʻquvchilar uchun maxsus kitobchalar bor, albatta. Biroq darslikda 

keltirilgan matn materiallarini xalqaro standart darajasida oʻquvchilarga oʻrgatish – kelgusida 

Respublikamizda tahsil olayotgan boshlangʻich sinf oʻquvchilarning bilim darajasi xalqaro 

miqyosda yuqori reytinglarni qayd etish imkoniyatini beradi.  

Shunga koʻra, Ona tili va oʻqish savodxonligi 3-sinf 2-qismda berilgan “Ibn Battuta 

sayohatlari” mavzusidagi matnni PIRLSga yoʻnaltirilgan topshiriqlar asosida ishlab chiqish – 

boʻlgʻusi oʻqituvchilarning dars mobaynida va maktabdan tashqarida ham Xalqaro dasturlarga 

oʻquvchilarni oson tayyorlashga oʻrgatish maqsad qilindi. [4] 

Matn oʻqituvchi boshchiligida oʻquvchilar tomonidan oʻqiladi. Matn PIRLS nuqtai 

nazardan olib qaralganda, axborot matni hisoblanadi. Matnda keltirilgan maʼlumotlar oʻquvchi 

tomonidan topshiriqlarni ishlash asosida analiz-sintez qilinadi.    

I. Boʻsh chiziqlar oʻrniga kerakli soʻzni qoʻying. 

Oʻtmishdagi eng taniqli jahongashta ___________ hisoblanadi. 

Hayotining _______ yilini sayohatda oʻtkazgan.  

Hindistonda biroz yashagach __________ va ________ ga safar qilgan. ___________ noyob 

maʼlumotlarga boy kitob sanaladi.  

____________ yashil tusda, goʻshti ________, juda shirin.  

II. Quyidagi berilgan savollarga javob bering. 

1.Ibn Battuta qaysi millatga mansub edi? 

A. hind 

B. arab 

C. tojik 

D. ajnabiy 

2. Ibn Battuta yaratgan asar nomini toping. 

A. Sayyohnoma 

B. Sarguzashtnoma 

C. Sayohatnoma 

D. Salovatnoma 

3. Ibn Battuta qaysi shahardan Termizga yetib keladi? 

A. Buxoro 

B. Xorazm 

C. Samarqand 

D. Movarounnahr 

4. Qovunqoqilar qaysi davlatda sotilgan? 

A.Xorazm 

B.Hindiston 

C. Arabiston 

D. Afgʻoniston 

III. Matn qismlariga mos sarlavhani aniqlang. Bir harfni qayta qoʻyishingiz 

mumkin.   Namuna: A – Dunyoga tanilgan sayyoh  

                A, B, D, E, F, G, H 

• Vatanimiz tarixini oʻrganishda manba 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 9 (3)-2023 

 

366 

• Jahonga tanilgan sayyoh 

• Mohir ustalar shahri 

• Dunyoga tanilgan qovunlar yurti 

• Eng mashhur oʻlkaga sayohat 

• Ibn Battuta safar qilgan mamlakatlar 

• Anhorlarga boy shahar 

• Mehmondoʻst va oliyjanoblar yurti 

• Mevalari mazali shahar 

IV. Mos maʼlumotlarni joylashtiring. 

 Xorazm                                               Daryo qirg‘og‘ida joylashgan  

Samarqand                                        Hindistonda sotilgan meva  

Buxoro                                                Xalqi olijanob va mehmondo‘st 

Ibn Battuta                                         Behi va uzumi shirin o‘lka 

Qovun                                                 Musulmon o‘lkalarning taniqli shahri 

Sayohatnoma                                      Dunyo kezishni sevgan odam   

Termiz                                                 Noyob ma’lumotlar bor kitob  

 V. O‘lka so‘zini yana qanday ifodalasak bo‘ladi? Chiroyli so‘zini-chi? 

Masalan: yurt, _________, ________ 

VI. Matnda ajratib ko‘rsatilgan so‘zlar ma’nosini lug‘atdan toping. Ushbu 

so‘zlarning ma’nosiga mos gaplarni aniqlab, yozing. Izohlangan so‘zlarning tagiga 

namunadagidek chizing.  

Barchaga taniqli bo‘lgan rassom sur’atlarini ko‘rdik Sayyoh 
O‘tmishdagi bobolarimiz ishlari bizga ibratdir  Sohibi 
Xo‘l bo‘lgan kiyimni quyoshda quritdik mashxur 
Jahongashta ko‘p yurtni ko‘rgan   Yirik  
Yuksak iqtidor egasi maqtovga loyiq tarix 
Xorazm qadimda katta davlat bo‘lgan  oftob 

VII. Alifbo ketma-ketligida A dan H gacha davlatlar nomini misol keltira 

olasizmi? Masalan: Amerika, Boqu  

A________ 

B________ 

D________ 

E________ 

F________ 

G________ 

H________ 

VIII. Ibn Battuta qaysi mamlakatlar orqali nechta o‘lkada bo‘lganini to‘ldiring. 

 

 

 

 

 

 

 

Ibn Battuta 

borgan 

joylari 

IX. So‘zlarga e’tibor bering. Ular o‘rtasida bog‘liqlik bormi? Nega ular har xil 

atalganini gaplar tuzib aniqlab bering. 

Tarix -  

Tarixchi -  

Tarixsiz  - 

Tarixiy –  

Namuna: Muzeyda tarixiy buyumlar saqlanadi.  

X. Qanday transport vositalari orqali sayohat qilish mumkin? Misol keltirgan har 

bir transportning afzallik tomonlarini yozib bering.  

Namuna: Samolyotda sayohat qilsak, vaqtni tejagan holda manzilimizga tez yetib 

boramiz va sayohat qilishga ko‘proq vaqt qoladi.   

 

____________________________________________________________________________________________________

________________________________ 

XI. Matnga yana qanday sarlavha qo‘ysa bo‘ladi? 

A. Ibn Battutaning tarixi 

B. Sayohatchining fikr va o‘ylari 

C. Sayyohsevar – Ibn Battuta 

D. Ibn Battuta yozib qoldirgan  kitobi   

XII. Matnda keltirilgan sonlarni aniqlang va ishtirok etgan sonlar orqali masala 

tuzing.    

Namuna: 1) Polizdan 28 kilogramm qovun,  18 kilogramm tarvuz keltirildi. 14 kilogramm 

qovundan murabbo,  10 kilogramm tarvuzdan sharbat tayyorlash uchun olib ketildi. Necha 

kilogramm qovun va tarvuz qolgan?     

2) 1 asr 100 yilga teng. 14 asr necha yilga teng? 

XIII.  Matnda  oxiri *n harfi bilan tugagan davlatlarni yozib bering.  

Namuna: Arabiston  

XIII. Village,  city, capital, country so‘zlari qanday tarjima qilinadi va ma’nolari 

bir-biridan farqi bormi? Namuna: Village – qishloq 

Yuqorida keltirilgan topshiriqlar shakli PIRLSga yo‘naltirilgan. Biroq Xalqaro dastur uchun 
ishlab chiqilgan maxsus topshiriq emas. Bu kabi topshiriqlar oliy ta’lim talabalari tomonidan 
ishlab chiqishga o‘rgatish orqali ularning kelgusida Xalqaro ekspert bo‘lib yetishishi va 
ularning pedagogik malakasi oshishi nazarda tutilgan. 

